
Aniq fanlarda axborot texnologiyalari 

 TEXNIKA OLIY TA’LIM MUASSASALARI TALABALARINI AXBOROT 

TEXNOLOGIYALARIGA OID KOMPETENTLIGINI RIVOJLANTIRISHDA ZAMONAVIY 

O‘QUV VOSITALARDAN FOYDALANISH 

Abdullayeva Dildora Anvarovna 

 Navoiy davlat konchilik va texnologiyalar universiteti  

Annotatsiya. Ushbu maqolada texnika oliy ta’lim muassasalari talabalarini axborot 
texnologiyalariga oid kompetentligini rivojlantirish muammolari va yechimlariga oid olimlarning 
ishlarini tahlili berilgan. Shuningdek, mazkur maqolada texnika oliy ta’lim muassasalari 
talabalarini axborot texnologiyalariga oid kompetentligini rivojlantirishda foydalaniladigan 
zamonaviy o‘quv vositalar taklif etilgan. Shu bilan birga ushbu maqolada taklif etilgan zamonaviy 
o‘quv vositalarni samaradorligini aniqlashga qaratilgan pedagogik tajriba-sinov ishlari olib 
borilgan hamda uning samaradorlik darajasi Styudent-Fisher kriteriyasidan foydalanib 
isbotlangan. 

Tayanch so‘zlar: zamonaviy o‘quv vosita, bulutli texnologiya, virtual muhit, axborot-ta’lim 

muhiti, ta’lim portali, ta’limiy web-sayt, kompetentlik, mantiqiy, kreativ. 

 

ИСПОЛЬЗОВАНИЕ СОВРЕМЕННЫХ ОБРАЗОВАТЕЛЬНЫХ СРЕДСТВ ПРИ 

РАЗВИТИИ ИНФОРМАЦИОННО-ТЕХНОЛОГИЧЕСКОЙ КОМПЕТЕНЦИИ 

СТУДЕНТОВ ТЕХНИЧЕСКИХ ВУЗОВ 

Абдуллаева Дилдора Анваровна  

Навоийский государственный горно-технологический университет 

Аннотация. В данной статье представлен анализ работ ученых по проблемам и 

решениям развития компетентности студентов технических вузов применительно к 

информационным технологиям. Также в данной статье предложены современные 

образовательные средства, используемые при развитии компетентности студентов 

технических вузов относительно информационных технологий. При этом были проведены 

педагогические эксперименты, направленные на определение эффективности предлагаемых 

в данной статье современных образовательных средств и доказан уровень их 

эффективности с помощью критерия Стьюдента-Фишера.  

Ключевые слова: современный образовательный инструмент, облачные технологии, 

виртуальная среда, информационно-образовательная среда, образовательный портал, 

образовательный сайт, компетентность, логическое, креативное.

 
USE OF MODERN EDUCATIONAL TOOLS IN THE DEVELOPMENT OF INFORMATION AND 

TECHNOLOGICAL COMPETENCE OF TECHNICAL UNIVERSITY STUDENTS 

Abdullayeva Dildora  

Navoi State Mining and Technological University  

Abstract: This article provides an analysis of the work of scientists on the problems and solutions of 

developing the competence of students of technical higher education institutions in relation to information 

technology. Also, in this article, modern educational tools used in the development of the competence of 

students of technical higher education institutions in relation to information technologies are proposed. At 

the same time, pedagogical experiments aimed at determining the effectiveness of the modern educational 

tools proposed in this article were conducted and its level of effectiveness was proven using the Student-

Fisher criterion.  

Key words: modern educational tool, cloud technology, virtual environment, information-

educational environment, educational portal, educational website, competence, logical, creative. 

Kirish. Zamonaviy jamiyatda axborot texnologiyalari (AT) vositalariga 

bo‘lgan ehtiyojlar doimiy ravishda oshib borishi tufayli talabalarni, shu jumladan 

texnika oliy ta’lim muassasalarida tahsil olayotgan talabalarning axborot 

texnologiyalariga oid kompetentligini rivojlantirshda zamonaviy vositalardan 

foydalanish zarurati paydo bo‘lmoqda.  

Adabiyotlarning tahlili. Zamonaviy o‘qitish vositalarining texnika oliy ta’lim 

muassasalari ta’lim va tarbiya jarayoniga keng joriy etilishi, axborot 

texnologiyalariga oid fanlardan ta’lim oluvchilar oldiga muntazam mustaqil ravishda 

ta’lim olish vazifasini yuklamoqda. Ushbu o‘qitish vositalarini yaratish, ulardan 

ta’lim tizimida foydalanish yaxshi samara berishi shubhasiz.  

Texnika oliy ta’lim muassasalarida axborot texnologiyalariga oid fanlarni 

o‘qitishda zamonaviy o‘qitish vositalaridan foydalanish talabaning ko‘proq ichki 

imkoniyatlari, intellektual salohiyati, axborotni qabul qilish va o‘zlashtirish 

xususiyatlariga bevosita bog‘liq.  

Bu borada, ya’ni oliy ta’lim muassasalarida axborot texnologiyalariga oid 

fanlarni o‘qitish samaradorligini oshirishda va talabalarning mustaqil ta’limini tashkil 

etishda zamonaviy o‘quv vositalardan foydalanish nazariyasi va amaliyotiga oid 

tadqiqotlar U.M.Mirsanov [1], D.R.Ruziyeva [2], F.J.Toxirov [3], A.O.Norbekov [4], 

M.R.Fayziyeva [5], P.E.Nuraliyeva [6], N.A.Kayumova [7], Luís Filipe Leite 

Barbosa [8], L.M.Ivkina [9], Arturo Rojas López [10] kabi olimlar tomonidan tadqiq 

etilgan. Ularning bildirishicha, bo‘lajak mutaxassislarni tayyorlashda axborot-ta’lim 

muhitlari, ta’lim portallari, ta’limiy web-saytlar, virtual muhitlar, masofaviy o‘qitish 

tizimlari va bulutli xizmatlar zamonaviy o‘qitish vositasi bo‘lib xizmat qiladi. 

Mazkur olimlarning tadqiqotlarida taklif etilayotgan o‘quv vositalaridan foydalanib 

bo‘lajak axborot texnologiyalari mutaxassislarini tayyorlash metodikasini ishlab 

chiqqan.  

Jumladan, U.M.Mirsanov talabalarning mustaqil o‘quv faoliyatida jamoa bo‘lib 

dasturlashni o‘rgatish g‘oyasini ilgari surgan. Uning tadqiqotida virtual muhitlardan 

foydalanib, jamoa bo‘lib dasturlashni o‘rgatish metodikasi keltirilgan [1]. 

D.R.Ruziyeva oliy ta’lim muassasalarida dasturlash tillarini o‘qitishda zamonaviy 

o‘qitish vositalaridan, ya’ni axborot-ta’lim muhitlarini foydalanishni taklif etgan. 

Shuningdek, pedagogika oliy taʼlim muassasalari talabalarining dasturlash tillariga 

oid fanlardan o‘quv faoliyatini mustaqil tashkil etishga qaratilgan ochiq axborot-

taʼlim muhitidan foydalanish metodikasini ishlab chiqqan [2]. F.J.Toxirovning 

tadqiqotida talabalarning dasturlashga oid algoritmik fikrlashini rivojlantirishda 

xorijiy ta’lim portallaridan foydalanishga oid taklif va tavsiyalar berib o‘tgan [3].  

A.O.Norbekov pedagogika oliy ta’lim muassasalarida bo‘lajak matematika va 

informatika o‘qituvchilarini tayyorlashda kasbiy fan sifatida o‘qitilib kelinayotgan 

“Kompyuter ta’minoti” fanini o‘qitish samaradorligini oshirishda va talabalarning 

mustaqil ta’limini tashkil etishda ochiq axborot-ta’lim muhiti zamonaviy o‘quv vosita 

bo‘lib xizmat qilishini nazariya va amaliy jihatdan asoslagan [4]. 

 M.R.Fayziyevaning bildirishicha, o‘quv jarayoniga moslashuvchi WEB 

tizimlar talabalarning web-dasturlashga oid ijodiy qobiliyatini oshirishda, kognitiv 

fikrlashini rivojlantirishda zamonaviy pedagogik dasturiy vosita bo‘lib xizmat qiladi. 

Uning tadqiqotida “Web-dasturlash” fanini o‘qitishda o‘quv jarayoniga moslashuvchi 

Web tizimdan foydalanish metodikasi ishlab chiqilgan va samarali ekanligi 

pedagogik tajriba-sinov ishlari yordamida ilmiy asoslangan [5]. 

P.E.Nuraliyeva talabalarning raqamli texnologiyalariga oid kompetentligini 

shakllantirishda ta’lim platformasidan foydalanish metodikasini ishlab chiqqan. 

Uning ishida talabalarning kasbiy kompetentligini shakllantirishda raqamli 

texnologiyalardan foydalanishning pedagogik shart-sharoitlari ishlab chiqilgan: 

mustaqil bilim olish; o‘z-o‘zini nazorat qilish; bilish faoliyatiga ta’sir etish omillarini 

relevant axborotlar ustida ishlash jarayoniga o‘zaro integrativlik funksiyalarda joriy 

etish [6]. 

N.A.Kayumova bo‘lajak informatika o‘qituvchilarining kasbiy kompetentligi 

rivojlantirishda ta’limga oid web-saytlardan foydalanish metodikasini ishlab chiqqan. 

Shuningdek, bo‘lajak informatika o‘qituvchilarini masofaviy loyihalar tayyorlashga 

oid ijodiy qobiliyatini oshirish bo‘yicha taklif va tavsiyalar ishlab chiqqan [7]. 

Bu kabi tadqiqotlar Luís Filipe Leite Bаrbоsа [8], Л.М.Ивкина [9], Аrturо 

Rоjаs Lópеz [10]larning ishlarida ham keltirilgan bo‘lib, ularning bildirishicha, 

axborot texnologiyalariga oid fanlarni o‘qitish samaradorligini oshirishda va 

talabalarni bo‘sh vaqtini mazmunli o‘tkazishda bulutli ximatlar, virtual muhitlar va 

Web 2 xizmatlar zamonaviy pedagogik dasturiy vosita bo‘lib xizmat qiladi.  

 Ushbu olimlarning ishlarini tahlil etish asosida aytish mumkinki, texnika oliy 

ta’lim muassasalari talabalarining axborot texnologiyalariga oid kompetentligini 

rivojlantirishda zamonaviy o‘quv vositalardan, jumladan global tarmoqning 

manzillarida joylashtirilgan axborot-ta’lim muhitlari, ta’lim portallari, virtual muhit 

va bulutli xizmatlardan foydalanish lozim degan xulosaga kelindi. 

Tadqiqot metodologiyasi. Global tarmoqning interfaol imkoniyatlari axborot 

texnologiyalariga oid fanlarni ta’limining jamoaviy imkoniyatlarini ta’minlaydi. 

Tinglovchi onlayn aloqa muhiti orqali tengdoshlari bilan o‘quv loyihalarni jamoaviy 

bo‘lib bajarishi imkoniyati tug‘iladi. Shuningdek, turli geografik hududlarda interfaol 

muhokamalarni amalga oshirish imkoniyatiga ega bo‘ladilar. Internet tarmog‘i orqali 

axborto-ta’lim muhitlari, ta’lim portallari, virtual muhit va bulutli xizmatlardan 

foydalanib o‘qitishni boshqaruvchi professor-o‘qituvchiga talabalar bilan savol-javob 

va tushunmagan mavzularni tushuntirish uchun ma’lum vaqtni rejalashtirib, o‘sha 

vaqtda onlayn munozaralar olib borish imkoniyatlari vujudga keladi.  

Bu borada, xorijiy davlatlarda global tarmoqning interfaol imkoniyatlari 

hamda masofaviy o‘qitish, axborot-ta’lim muhitlari, ta’lim portallari, virtual muhit va 

bulutli xizmatlardan keng ko‘lamda foydalanilib kelinmoqda.  

Xususan, bulutli xizmatlarni amalga oshirishga mo‘ljallangan Google Drive, 

Cloud Mail.ru, MediaFire, Yandex Disk, Microsoft OneDrive, Copy.com, Apple 

iCloud kabi muhitlardan ta’lim jarayonida foydalanilib kelinmoqda. Ushbu bulutli 

xizmatlar foydalanuvchilar qurilmadan fayllarni saqlashi va yuklab olishi yoki 

prosessor-o‘qituvchilar tomonidan ishlab chiqilgan pedagogik dasturiy vositalarni 

global tarmoqda saqlash imkonini beradi. Bunda talabalar alohida fayl yoki papkaga 

kirish huquqini berishi mumkin. Kirish havola yoki elektron pochta xabarnomasi 

orqali uzatiladi va kirish imkoniyatlarini ham sozlashingiz mumkin: ta’lim oluvchi, 

sharhlovchi yoki muharrir. Shuningdek, professor-o‘qitvchi-talaba yoki talaba-talaba 

integratsiyalashgan xizmatlaridan foydalangan holda bir-birlari bilan muammosiz 

muloqot qilishlari va o‘zaro aloqada bo‘lishlari mumkin. Shuningdek, saqlashda 

kerakli fayllarni qidirishni optimallashtirish uchun xodimlarga kompaniya 

ma’lumotlar majmuasi orasidan kerakli fayllarni topishga yordam beradigan aqlli 

qidiruv mavjud. Shu bilan birga ushbu xizmatlar quyidagi xususiyatlarga ega:  

- foydalanuvchi kompyuteridan ma’lumotlarni sinxronlashtirish va yuklab 

olingan fayllarni ko‘rish imkonini beradi. Foydalanuvchilar yoki hamkasblar 

tomonidan kiritilgan o‘zgarishlar avtomatik ravishda qurilmaga o‘tkaziladi; 

- foydalanuvchi o‘z diskida kirgan uchinchi tomon fayllarini ko‘rishi 

imkoniyatini beradi; 

- integratsiyalashgan hamkorlik vositalari: eslatmalar, hujjatlar, uchrashuvlar 

va boshqalar; 

- maxfiy ma’lumotlar uchun fayllarni avtomatik ravishda skanerlaydi va ularga 

uchinchi tomon kirishini cheklash imkonini beradi; 

- Internetga ulanmasdan kirish va fayllar hamda hujjatlar bilan ishlash. 

Bu kabi xususiyatlar yordamida texnika oliy ta’lim muassasalari talabalarni 

mustaqil ta’limini samarali tashkil etish asosida, ularning axborot texnologiyalariga 

oid motivatsiyasini oshirishga, kreativ va kognitiv fikrlashini rivojlantirishda muhit 

texnologiya bo‘lib xizmat qiladi. 

Shu bilan birga bugungi kunda xorijiy davlatlarda bulutli texnologiyalarga 

asoslangan ta’lim platformalari yaratilgan bo‘lib, ulardan informatika va axborot 

texnologiyalariga oid fanlarni o‘qitish samaradorligini oshirshda va mustaqil ta’limini 

takomillashtirishda samarali foydalanilib kelinmoqda. Bularga misol sifatida 

Microsoft, Google, A Cloud Guru, Canvas, Kahoot!, Edlio, Evernote, Coursera, 

Knowledge Matters, Blackboard, ClassFlow, Muzzy Lane, Nearpod, Go Noodle, 

Matific, Book Creator, Explain Everything, Ardusat, Wonder Workshop, Canva, 

Labster, Claroline, Dokeos, LAMS, OLAT, Sakai, Illias, Atutor kabilarni keltirish 

mumkin.  

Ushbu bulutli xizmatlarga asoslangan platformalar professor-o‘qituvchi va 

talabalar uchun turli didaktik vositalarni ishlab chiqishda hamda mashg‘ulotlarni 

loyihalashda zamonaviy vosita bo‘lib xizmat qiladi. Mazkur platformalar yordamida 

turli darajadagi onlayn testlarini ishlab chiqish, krossvordlar yaratish, viktorinalar va 

aqliy o‘yinlarni o‘tkazish kabi imkoniyatlarga ega hisoblanadi. Bular yordamida 

texnika oliy ta’lim muassasalarida o‘qitiladigan informatika va axborot 

texnologiyalariga oid fanlarni samarali olib borishga, talabalar bilimini onlayn 

baholashga va axborot texnologiyalariga doir mantiqiy, algoritmik fikrlashini 

rivojlantirishga erishish imkonini beradi.  

Bu kabi bulutli xizmatlarga asoslangan ta’lim platformalari bilan birga, 

informatika va axborot texnologiyalariga oid fanlarni o‘qitishda http://www.edu.ru, 

http://window.edu.ru/, http://fcior.edu.ru kabi axborot-ta’lim muhitlari, ta’lim 

portallari va ta’limga oid web-saytlardan foydalanish muhim sanaladi. Chunki ushbu 

muhitlarga joylashtirilgan elektron ta’lim resurslar, jumladan videodarslar yordamida 

kompyuterning amaliy va instrumental dasturlaridan foydalanishni, o‘rnatishni 

hamda turli loyihalar ishlab chiqishga doir ijodiy qobiliyatini oshirish imkonini 

beradi.  

Yuqorida kelitirilgan muhitlar va bulutli ximatlardan mashg‘ulotlarda samarali 

foydalanishda interaktiv doskalar muhim sanaladi. Shuning uchun texnika oliy ta’lim 

muassasalarida o‘qitiladigan informatika va axborot texnologiyalariga oid fanlardan 

mashg‘ulotlarni tashkil etishda http://www.kvazar-micro.com, http://www.tds-

prometey.ru, http://www.tds-prometey.ru, http://www.smartboard.ru/, 

http://www.hitachi-interactive.ru/, http://panaboard.ru/index.htm, http://walk-and-

talk.ru/index.htm, http://www.nd.ru/, http://stratum.ac.ru/, http://www.ecoinvent.ru/ 

kabi interaktiv diskalardan foydalanish lozim. Tavsiya etilayotgan interaktiv doskalar 

yordamida professor-o‘qituvchi mashg‘ulotlarni samarali olib borishga, talabalarning 

http://www.edu.ru/
http://window.edu.ru/
http://fcior.edu.ru/
http://www.kvazar-micro.com/
http://www.tds-prometey.ru/
http://www.tds-prometey.ru/
http://www.tds-prometey.ru/
http://www.smartboard.ru/
http://www.hitachi-interactive.ru/
http://panaboard.ru/index.htm
http://walk-and-talk.ru/index.htm
http://walk-and-talk.ru/index.htm
http://www.nd.ru/prod.asp?razd=descr&prod=natureworld
http://stratum.ac.ru/
http://www.ecoinvent.ru/

diqqatini jamlashga va kompyuter dasturlaridan foydalanish hamda turli loyihalarni 

ishlab chiqishni tushuntirishda zamonaviy vosita bo‘lib xizmat qiladi.  

Texnika oliy ta’lim muassasalarida o‘qitiladigan informatika va axborot 

texnologiyalariga oid fanlarni o‘rgatishda bir qancha vaqt va izlanishlar talab etiladi. 

Ya’ni auditoriyada o‘tilgan mashg‘ulotlar yordamida talabalarning axborot 

texnologiyalariga oid kompetentligini rivojlantirishda bir qancha qiyinchiliklar 

tug‘diradi. Shu bois, talabalarning axborot texnologiyalariga oid kompetentligini 

rivojlantirishda masofaviy ta’lim texnologiyalaridan foydalanish lozim. Bu o‘z 

navbatida masofaviy o‘quv vositalarni ishlab chiqishni taqozo etadi. Shuning uchun 

informatika va axborot texnologiyalariga oid fanlardan masofaviy ta’lim uchun 

http://www.competentum.ru, http://www.prometeus.ru, http://moodle.org/, 

http://www.learnware.ru/, http://www.uniar.ru/dt-docent.html, 

http://dlc.miem.edu.ru/newsite.nsf/docs/works1.html, http://www.labview.ru, 

http://mastersolution.ru/ kabi qobiq dasturlardan foydalanish tavsiya etiladi. Bular 

yordamida texnika oliy ta’lim muassasalari talalabarining informatika va axborot 

texnologiyalariga oid fanlarni istalgan vaqtda va joyda ta’lim olishga hamda ularning 

kompyuterning amaliy va instrumental dasturlari yordamida mustaqil ravishda 

loyihalar ishlab chiqishga oid kreativ fikrlashini rivojlantiradi.  

Shunday qilib, yuqorida keltirilgan zamonaviy o‘quv vositalar quyidagi 

imkoniyatlarni taqdim etadi:  

- masofaviy o‘qitish tizimlarni ishlab chiqish; 

- onlayn baholash tizimlarni ishlab chiqish; 

- elektron ta’lim resurslarni bulutli xizmatlarda saqlash va foydalanish; 

- texnika oliy ta’lim muassasalarida informatika va аxbоrоt texnоlоgiyаlariga 

oid fanlardan ma’ruza, amaliy va laboratoriya mashg‘ulotlarni zamonaviy 

texnologiyalar yordamida tashkil etish;  

- talabalarning motivatsiyasini oshiradi hamda darslarni yuqori estetik va 

emotsional bosqichlarda olib chiqadi;  

- differensial ta’lim olish imkonini yaratadi;  

http://www.competentum.ru/
http://www.prometeus.ru/
http://moodle.org/
http://www.learnware.ru/
http://www.uniar.ru/dt-docent.html
http://dlc.miem.edu.ru/newsite.nsf/docs/works1.html
http://www.labview.ru/
http://mastersolution.ru/

- informatika va axborot texnologiyalariga oid onlayn viktorinalar o‘tkazish;  

- tarmoq orqali dasturlashga oid loyiha va guruh ishlarini muhokama qilish;  

- virtual muhitlarda jamoa bo‘lib kompyuter texnologiyalari uchun turli 

dasturiy mahsulotlar ishlab chiqish; 

- mustaqil topshiriqlarni onlayn tartibda olish va topshiriqlarni jo‘natish;  

- talabalar axborot texnologiyalariga doir o‘zini-o‘zi mustaqil baholash;  

- o‘tkaziladigan oraliq va yakuniy nazoratlarni onlayn tartibda bajarish;  

- professor-o‘qituvchi va talabalar o‘rtasida teskari aloqa almashishni 

ta’minlash. 

Keltirilgan imkoniyatlar yordamida texnika oliy ta’lim muassasalari 

talabalarning kompyuterning amaliy va instrumental dasturlaridan samarali 

foydalanishga, kompyuter uchun zamonaviy o‘qitish, boshqaruv tizimlarini ishlab 

chiqishga o‘rgatishga erishiladi. 

 Tahlil va natijalar. Texnika oliy ta’lim muassasalari talabalarini axborot 

texnologiyalariga oid kompetentligini rivojlantirishning zamonaviy vositalaridan 

foydalanishni samaradorlik darajasini aniqlash maqsadida tajriba-sinov ishlari olib 

borildi. Tajriba-sinov ishlari Navoiy davlat konchilik instituti talabalari jalb etilib, 

ular tajriba (123 nafar) va nazorat (126 nafar) guruhlariga ajratildi. Tajriba guruhiga 

tadqiqqot doirasida taklif etilayotgan zamonaviy o‘quv vositalardan foydalanib 

informatika va axborot texnologiyalariga oid fanlarni o‘qitishda va talabalarning 

mustaqil ta’limini tashkil etishda qo‘llanildi. Nazorat guruhiga esa bu imkoniyat 

berilmadi. Ushbu tajriba-sinovga jalb etilgan talabalarning natijalari tahlil etilib, 

ishonchliligini tekshirish maqsadida Styudent-Fisher kritepiyasi asosida matematik-

statistik tahlil etildi. Mazkur kriteriyadan foydalanishda tanlanmalar uchun mos o‘rta 

qiymatlar 

foydalanildi. Hisoblash natijasiga ko‘ra, tajriba guruhining o‘zlashtirish ko‘rsatkichi 

nazorat guruhiga nisbatan yuqori ekanligi, ya’ni 8,9 % ga oshganligi ma’lum bo‘ldi. 

Xulosa va takliflar. Xulosa qilib, aytganda texnika oliy ta’lim muassasalari 

talabalarining axborot texnologiyalariga oid kompetentligini rivojlantirishda yuqorida 

keltirilgan interaktiv doskalardan, bulutli xizmatlarda, bulutga asoslangan 

platformalardan, masofaviy o‘qitish tizimlaridan, axborot-ta’lim muhitlaridan, ta’lim 

portallaridan va ta’limga oid web-saytlardan foydalanish maqsadga muvofiq sanaladi. 

Bular yordamida texnika oliy ta’lim muassasalari talabalarini rivojlanib kelinayotgan 

raqamli texnologiyalardan xabardor bo‘lishi va kelajakdagi kasbiy faoliyatida 

avtomatlashtirilgan vositalardan samarali foydalanishga tayyorlash imkonini beradi. 

